
BAGADUSAT, DAVVIRIIKKALAŠ SÁMI GIELLABÁLKKAŠUPMI – 
GOLLEGIELLA 
 

§ 1 Árvvoštallanlávdegoddi 
Árvvoštallanlávdegoddi galgá bargat iešráđálaččat. 

Árvvoštallanlávdegoddi fuolaha geavatlaš doaimmaid go guoská evttohasaid nammadeapmái, 
árvvoštallamii ja bálkkašumi vuoiti válgii. 

Mearrádusat galget čállojuvvot beavdegirjái. 

Árvvoštallanlávdegottis lea mearridanváldi go unnimusat golbma lahtu oassálastet 
čoahkkimis. Mearrádusat dahkkojuvvojit eaŋkil eanetloguin. Jus leat seamma ollu jienat, de 
mearrádus dahkkojuvvo vuorbádeami vuođul. 

§ 2 Evttohanriekti ja evttohasaid nomineren/nammadeapmi 
Evttohanriekti gullá álbmotlahtuide, organisašuvnnaide, ásahusaide ja eiseválddiide Norggas, 
Ruoŧas, Suomas ja Ruoššas. Maiddai árvvoštallanlávdegottis lea evttohanriekti. 
Árvvoštallanlávdegoddi galgá viggat dasa ahte eanas giellajoavkkut leat fárus evttohasaid 
searvvis. 

§ 3 Bálkkašumi vuoiti 
Doahpagii “ovttaskas olmmoš” gullojit maiddái joavkkut masa ovttaskas olbmot gullojit. 
Doahpagii “organisašuvnnat” gullojit maiddái searvvit ja ásahusat. 

§ 4 Áigemearri 
Árvvoštallanlávdegoddi gieđahallá evttohusaid áigemeriin ahte maŋimustá čakčamánu 30 
beaivvi dieđihit mearrádusa oktan čálalaš ákkastallamiin Davviriikkalaš sámeáššiid 
virgeolmmošorgánii. 

§ 5 Diploma/plakeahtta 
Davviriikkalaš sámeáššiid virgeolmmošorgána ovddasvástida diploma/plakeahta hábmema. 

§ 6 Hálddašeapmi 
Hálddašemiin oaivvilduvvo árvvoštallanlávdegotti bargu mii siskkilda bálkkašumi 
almmuheapmi, evttohasaid nammadeapmi ja čálalaš ákkastallama ráhkadeapmi bálkkašumi 
vuoiti válgga várás. Hálddašeapmái gullojit maiddái mátkegolut juohkindilálašvuođa 
oktavuođas vuoiti ja árvvoštallanlávdegotti ságajođiheaddji várás. 
  
Diehtojuohkin bálkkašumi birra galgá vuosttažettiin almmuhuvvot ovdamearkka dihte 
ráđđehusaid ja sámedikkiid interneahttasiidduin ja preassadieđáhussan.  



§ 7 Ruhtadoalu dikšun 
Hálddahuslaš goluid čilgehusat, ruhtadoalu dikšun ja revišuvdna galget čuovvut buriid 
ruhtadoallovieruid. Čilgehus addojuvvo Davviriikkalaš sámeáššiid virgeolmmošorgánii. 

§ 8 Njuolggadusa rievdadeapmi 
Davviriikkalaš sámeáššiid virgeolmmošorgána sáhttá rievdadit dán bagadusa. 

--- 

Dát bagadus, mii lea nannejuvvon čálalaš meannudanvugiin 29.2.2008, buhtte 1 beaivvi 
suoidnemánus 2004 nannejuvvon bagadusa. 

